
Concello de Meaño

ACTA

Expediente núm. Órgano colexiado

PLN/2024/7 O Pleno

DATOS DE DESENVOLVEMENTO DA SESIÓN

Tipo Convocatoria:

Ordinaria

Data:

26 de xullo de 2024

Duración:

Desde las 21:00 hasta las 21:19

Lugar:

Salón de Sesións da Casa Consistorial

Presidida por:

CARLOS VIEITEZ FERNANDEZ

Secretario:

MARIA DEL MAR PEREIRA GARCIA

ASISTENCIA Á SESIÓN

Núm. de identificación Nome e Apelidos Asiste

***0972** CARLOS VIEITEZ FERNANDEZ SÍ

***2452** CRISTINA CASTRO PINTOS SÍ

***1390** JOSÉ MANUEL ASPÉREZ MONTES SÍ

***2069** JORGE BESADA SERÉN SÍ

***8736** JOSE ANGEL LUBIAN BARREIRO SÍ

***2067** MARÍA BELÉN MOSTEIRO LOBATO SÍ

***2951** MARIA DE LA CRUZ VAZQUEZ TORRES SI

***1493** MERCEDES COUSIDO GARCIA SÍ

***1637** RAMON ALFONSO PIÑEIRO SÍ

***1688** RAMÓN TILVE CASTRO SÍ C

Concello de Meaño

***3350** RAQUEL BALBOA TORRES SÍ

***5903** ROSANA DOMÍNGUEZ REY NON

***1052** SHEILA FETEIRA SANTOS SÍ

Unha vez verificada polo secretario a válida constitución do órgano, o presidente abre a sesión, polo 

que se procede á deliberación sobre os asuntos incluídos na orde do día.

A) PARTE RESOLUTIVA

1. -TOMA DE POSESION DO SEU CARGO COMO CONCELLEIRA DO PARTIDO 

POPULAR Dª MARIA DE LA CRUZ VAZQUEZ TORRES. (EXP. 340/2024).-

Polo  Sr.  Alcalde  dase  conta  de  que  a  Xunta  Electoral  Central  con  data  de  27  de  xuño expediu 

credencial  a  favor  da  Concelleira  Dona  MARIA  DE  LA  CRUZ  VÁZQUEZ  TORRES.

Con data 22 de xullo de 2024 ( nº de Rexistro de entrada 2024-E-RC-3161) realizouse a declaración de 

bens patrimoniais e de causas de posible incompatibilidade e actividades de conformidade co previsto 

no  artigo  75  da  Lei  7/1985,  de  2  de  abril,  Reguladora  das  Bases  do  Réxime  Local.

A continuación Dona MARIA DE LA CRUZ VÁZQUEZ TORRES presta promesa de conformidade 

co disposto no Real Decreto 707/1979, do 5 de abril, polo que se establece a fórmula de xuramento en 

cargos e funcións públicas.

2.- APROBACIÓN, SI PROCEDE, DA ACTA DA SESION EXTRAORDINARIA DE DATA 5 

DE XUÑO DE 2024.

Favorable Tipo de votación: Unanimidade

Dada conta do borrador da acta da sesión extraordinaria celebrada o 5 de xuño de 2024, unha vez  

examinada a mesma, resulta aprobada por unanimidade dos membros presentes coa abstención na  

votación da sra. Vázquez Torres quen non formaba parte da corporación en dita data.

3.- EXPEDIENTE MODIFICACIÓN ORZAMENTARIA SUPLEMENTO DE CRÉDITO 

FINANCIADO CON REMANENTE LÍQUIDO DE TESOURARÍA (MC 20/2024). (EXP. 

588/2024).-

Favorable
Tipo de votación: Ordinaria

A favor: 9, En contra: 0, Abstencións: 3

Visto o expediente de MC 20/2024, tramitado na modalidade de suplemento de crédito financiado con 

Remanente Líquido de Tesouraría.

A razón deste expediente que require dun incremento do orzamento deste exercicio é que se trata de 

gastos específicos e determinados que non poden demorarse ata o exercicio seguinte, e para os que o  

crédito  consignado  é  insuficiente,  cumpríndose  o  establecido  no  Art.  177.1  do  Real  Decreto C

Concello de Meaño

Lexislativo 2/2004 do 5 de marzo que aproba o texto refundido da Lei  Reguladora das Facendas  

Locais. O presente expediente xustifícase pola necesidade de suplementar crédito por importe total de  

13.782,19 € destinado a:

1.- O exceso de medicións na execución da obra “Vestiarios do Almacén Municipal” financiado con 

fondos propios (expte gestiona 294/2023), polo importe de 4.201,11 €

2.-Aportación municipal no proxecto “Ampliación da rede de alumeado no polígono industrial de A 

Pedreira, importe 9.070,32 € ( expte. gestiona 150/2024)

3.-Aportación municipal polo importe de 510,76 € destinado a” Melloras equipamento son palco de 

música (expte 485/2024) En canto á fonte de financiamento, o art. 177.4 do TRLRFL e o art. 36.1 do 

RD 500/1990 indica que os  suplementos  de crédito pódense financiar,  entre  outros  con cargo ao 

Remanente líquido de tesouraría para gastos xerais, concepto 870.00

Visto o informe de intervención nº 2024-0026 de carácter favorable.

Considerando o disposto no artigo 177 do Real decreto Lexislativo 2/2004, de 5 de marzo, polo que se 

aproba o Texto Refundido da Lei de Facenda Locais, e o disposto nos artigos 37 e seguintes do RD  

500/90, de 20 de abril e de acordo co establecido nas Bases de execución do orzamento actualmente  

vixentes, e o ditame favorable da Comisión Especial de Contas, o Pleno da Corporación, en votación 

ordinaria, por nove votos a favor (do Grupo Municipal Veciños de Meaño e do Grupo Mixto), tres 

abstencións (do Grupo Municipal Meaño Independiente) e ningún voto en contra, adopta o seguinte  

ACORDO:

Primeiro.- Aprobar inicialmente o expediente de modificación de crédito nº 20/2024 na modalidade 

suplemento de crédito financiado con RLT polo importe de 13.782,19 €, de acordo co seguinte detalle:

Aplicacións de gastos

APLICACIÓN CONCEPTO IMPORTE

165-6090001 OTRAS INVERSIONS EN INFRAESTRUCTURAS 9.070,32

933-6220001 EDIFICIOS E OUTRAS CONSTRUCCIÓNS 4.201,11

334-6290001 OUTRAS INVERSIONS CULTURA 510,76

TOTAL 13.782,19

Segundo.- Expoñer o expediente de modificación de crédito ao público por un período de 15 días  

hábiles, mediante anuncio no Boletín Oficial da Provincia, de conformidade co artigo 169 do Texto 

refundido  da  Lei  de  Facendas  Locais,  para  que  os  interesados  poidan  examinalo  e  presentar 

reclamacións.

No caso de que non se presentasen alegacións, a modificación entenderase definitivamente aprobada,  

Concello de Meaño

publicándose, resumida por capítulos, no BOP e no taboleiro de anuncios do Concello.

B) ACTIVIDADE DE CONTROL

4.- RATIFICACION DO ACORDO DA XGL DE DATA 08/07/2024 DE ADHESIÓN A 

CENTRAL DE CONTRATACIÓN DA FEGAMP PARA CONTRATO DE SERVIZOS 

POSTAIS E TELEGRÁFICOS. (EXP. 563/2024).-

Favorable
Tipo de votación: Ordinaria

Unanimidade 

Visto o acordo adoptado pola Xunta de Goberno Local  en sesión de data 8 de xullo de 2024 de 

adhesión á Central de Contratacións da FEGAMP para o contrato de servizos postais e telégrafos  

(Exp. 574/2022), que literalmente di:

“A Federación Galega de Municipios e Provincias (en adiante, FEGAMP) por acordo da Comisión  

Executiva, de data 21 de maio de 2024, aprobou a creación dunha Central de Contratación como un  

servizo especializado da Federación para os servizos postais e telegráficos necesarios no ámbito da  

FEGAMP e  das  súas  entidades  asociadas,  así  como os  organismos  autónomos  e  entes  públicos  

dependentes deles,  ao amparo do previsto nos artigos  227 e 228 da Lei  de  Contratos do Sector  

Público.

O Concello de Meaño ten manifestado o seu interese na contratación centralizada do servizo postal e  

telegráfico e, polo tanto, está interesada en formalizar a adhesión á Central de Contratación creada  

pola FEGAMP.

Xa que  logo,  sendo de  interese  para  esta  entidade  a  utilización  da  Central  de  Contratación  da  

FEGAMP, e visto que de conformidade coa comunicación realizada por a FEGAMP o acordo de  

adhesión debe remitirse antes do vindeiro día 08/07/2024, a Xunta de Goberno Local, en votación  

ordinaria, por unanimidade dos seus membros, acorda:

1º.- Adherirse á Central de Contratación da FEGAMP, a fin de poder contratar os servizos postais e  

telegráficos que sexan contratados pola mesma.

2º.- Adherirse ao contrato centralizado de servizos postais e telegráficos celebrado por dita Central  

de Contratación durante o prazo establecido no mesmo, incluídas as prórrogas que eventualmente se  

acorden, comprometéndose a adquirir as subministracións ou os servizos postais e telegráficos que a  

Central de Contratación da FEGAMP vai adquirir, nos mesmos termos e condicións de adxudicación  

do contrato.

3º.- Emitir o correspondente documento de compromiso de reserva do crédito para o que resta da  

anualidade 2024 en base aos consumos realizados no exercicio anterior. C

Concello de Meaño

4º.- Con relación á adhesión específica ao contrato centralizado de servizos postais e telegráficos, O  

Concello de Meaño obrígase a:

1. Designar un órgano ou persoa de contacto para manter as comunicacións que procedan coa  

Central  de  Contratación  da  FEGAMP,  así  como notificar  calquera  modificación  que  se  

produza naqueles (nome e apelidos, cargo, teléfono e correo electrónico). 

2. Proporcionar á Central de Contratación da FEGAMP canta información e documentación lle  

sexa requirida en relación coa execución dos servizos contratados. 

3. Poñer en coñecemento da Central de Contratación da FEGAMP as demoras nos prazos de  

entrega, defectos na prestación dos servizos ou calquera outro incumprimento total ou parcial  

relacionado co contrato, para a adopción das medidas oportunas. 

4. Realizar a recepción dos servizos e efectuar o seu pago nos termos contemplados no contrato. 

5. En relación á facturación, proporcionar os seguintes datos que sexan procedentes: relativos á  

oficina contable, órgano xestor e unidade tramitadora (código DIR). 

6. Comprometerse  a  actualizar  calquera  dato  de  contacto  ou  facturación  en  canto  este  se  

produza. 

5º.- Facultar  ao  Sr.  Alcalde  para  a  formalización  de  cantos  documentos  sexan  precisos  para  a  

efectividade do presente Acordo.

6º.- A adhesión á Central de Contratación da FEGAMP surtirá efecto a partir do día seguinte á data 

de toma do presente Acordo e manterá a súa vixencia indefinidamente en tanto non se modifique, 

denuncie ou resolva por vontade dunha das partes.

7º.- Proceder a la ratificación do presente acordo polo Pleno da corporación na seguinte sesión que  

se celebre.”

O Pleno da Corporación por unanimidade dos seus membros acorda ratificar o acordo adoptado pola 

Xunta de Goberno Local en sesión de data 8 de xullo de 2024 de adhesión á Central de Contratacións 

da FEGAMP para o contrato de servizos postais e telégrafos (Exp. 574/2022)

5.- DAR CONTA DAS RESOLUCIONS DA ALCALDIA.-

Aos efectos do control e fiscalización da xestión dos órganos de goberno, a que se refire o artigo 

22.2.a) da lei 7/1985, de 2 de abril Reguladora das Bases do Réxime Local, dase conta ao Pleno das  

resolucións adoptadas pola Alcaldía, no período comprendido entre o día 03/06/2024, nº 2024-317, e o 

día 22/07/2024, nº 2024-0426, ambas incluídas.

C) ROGOS E PREGUNTAS

6.- ROGOS E PREGUNTAS.-

Concello de Meaño

Preguntas formuladas polo Grupo Municipal Meaño Independente:

1.- CAL FOI O MOTIVO DE CONTRATAR UNHA EMPRESA PARA A PISCINA MUNICIPAL? 

CALES SON AS FUNCIÓNS DAS QUE SE ENCARGA A EMPRESA?

2.-POR  QUE  NON  SE  MANTÉN  ACTUALIZADO  O  PORTAL  DE  TRANSPARENCIA  DA 

PÁXINA WEB DO CONCELLO E SE SUBE INFORMACIÓN COMA AS ACTAS DA XGL, POR 

EXEMPLO, PARA QUE A CIDADANÍA COÑEZA AS DECISIÓNS QUE SE TOMAN DENDE O 

GOBERNO?

3.-  XA ESTÁ RESOLTA A ORDENANZA DE SUBVENCIÓNS? SE NON O ESTÁ CAL É O 

PLAZO PREVISTO PARA QUE SÍ O E ESTÉ? FORON TIDAS EN CONTA ALGUNHA DAS 

NOSAS ALEGACIÓNS?

4.-BAIXO QUE CRITERIOS SE TOMAN DECISIÓNS EN MATERIA DE SEGURIDADE VIARIA 

E DE TRÁFICO POSTO QUE NON EXISTE ORDENANZA DE TRÁFICO?

SI  NON  HAI  ORDENANZA  DE TRAFICO  VIXENTE,  COMO  É POSIBLE,  É  DICIR  QUEN 

DECIDE  OU  QUEN  PODE  DECIDIR  SOBRE  CAMBIAR  OU  NON,  O  USO  DE  VIAIS 

MUNICIPAIS IMPOÑENDO POR EXEMPLO LIÑAS AMARELAS OU MODIFICANDO SINAIS 

VERTICAIS?  CAL FOI O CRITERIO OU QUE INFORMES HOUBO PARA POÑER A LIÑA 

AMARELA NO CENTRO DE LORES?

5.-NO  MURO  DE  COIRON,  CANDO  PENSA  REMATAR  AS  OBRAS,  ADECENTANDO  E 

RETIRANDO OS ESCOMBROS QUE AÍNDA ESTÁN ALI? (COMPETENCIA DO CONCELLO). 

PORQUÉ NON COÍNCIDE A OBRA CO PROXECTO QUE SE FIXO E BAIXO QUÉ CRITERIOS 

SE  LLE  PAGOU  Á  EMPRESA  SE  AÍNDA  NON  ESTA  REMATADA?  QUE  TÉCNICO 

CERTIFICOU A FIN DE OBRA? FINALMETE HOUBO ALGUNHA SANCIÓN POR PARTE DA 

XUNTA CON RESPECTO A ESTA OBRA?

6.-ESTÁN Ó DÍA COS PAGOS Á EMPRESA ADXUDICATARIA DAS LUCES DE NADAL?

ASÍ MESMO, CERTIFICO:

Que  de  conformidade  co  acordo  adoptado  polo  pleno  da  corporación,  na  sesión  de  data  29  de 

decembro de 2019, e co establecido no decreto 24/2018, do 15 de febreiro, sobre libros de actas e de  

resolucións das entidades locais galegas, incorpórase como anexo a videoacta resultante da gravación 

desta sesión, garantíndose a súa autenticidade coa seguinte sinatura dixital:

Concello de Meaño

Formato : VIDEO (WMV)
Nombre archivo: {40682B8E-F088-44DA-96F3-84F2A6303E0D}.wmv

SHA512(Firma):     
d94d15f42fd47dca304b5bbd99c6ca1df458feedb6bc0ce896d12aaf71013a39bb2b4bee2ef1a78bb152f08e3a875487d8925a

ec418bd30465fcda379cb31bf4 

DOCUMENTO ASINADO ELECTRONICAMENTE

